
Pactes de mariage d en(tr)e anthoine
fraissine et philippe rocques

Au nom de dieu soit saichent tous presans et advenir
que ce jourduy vingt quatrie(me) du moys de mars mil six
cens quatre appres midy dans villemeur etc regnant
henry etc pardevant moy no(taire) et tesmoingz bas nommez
constitues en leurs [per]sonnes anthoine fraissine natif
de la parroisse de jouxtat jurisdiction de bruniquel
a p(rese)nt brassier habitant de villemeur d'une part
et philippe rocqes filhe a feu anthoine et de
marg(uerit)te lanes habitante de villemeur d( )au(tr)e lesquelles
parties savoir led(it) fraissine de l advis et
conseil de guilh(aume) gontaud boucher de la p(rese)nt ville

illec p(rese)nt et lad(ite) philippe rocques du [con]sentem(en)t
de la susd(ite) margueritte lanes sa mere guil(aum)e
lala brasier de et son honcle et de jean boye
cousturier de villemeur son co(u)sin illec p(rese)ns et a ce
l( )authorisant ont faictz et arrestes les pactes de
mariage q(ue) s( )ensuivent premierement est
accorde qu( )icelluy fraissine prendra pour femme et loyalle
espouze la susd(ite) philippe rocques comme pareilhement
icelle rocques promet et( )sera tenu prendre pour mary
et loyal espoux le susd(it) fraissine et solempnizeront
leur mariage en face de l eglize prethendue refformee
quant l( )une partie requerra l( )au(tr)e cessant tout
legitime empeschement les nonces faictes pour
supporta(ti)on des charges ducquel mariage lad(ite)
rocques de l( )advis q(ue) dessus constitue en dot et
verquiere aud(it) fraissine son futeur expoux tous et
ch(ac)ungz les biens et droitz q(ue) luy peuvent competer
et apertenir de l( )heredite du feu susd(it) feu anthoine
rocques pour en jouir desquelz biens et droitz
sera tenu luy recognoistre comme deja presant
luy recognoist met et assigne sur tous et ch(ac)ungz
ses biens tant meubles q(ue) immeubles p(rese)ns et
advenir ensemble la somme de dix sept livres
q(ue) honneste fem(m)e catherine de busquet illec p(resen)te sera tenue
et promet donner et paier a lad(ite) rocques pour les bons
et agreables services qu( )elle en a receue et espere
recepvoir et deux linceulz l( )ung de fillet-asses 
prim et l( )au(tr)e grossier les toutz de moyenne vall(eur)



sans a( )ce comprendre son sall(aire) d( )ailheurs sera tenue
com(m)e promet lad(ite) rocques apporter aud(it) fraissine
son futeur espoux la som(m)e de troys livres t(ournoi)z # le
tout avant la solempnisa(ti)on de leur mariage
et le tout receu comme dit est sera tenu et recognoistre
a lad(ite) rocques sur tous sesd(its) biens pour le tout
luy estre restitue ou aux siens avec condi(ti)on
q(u')en cas de predeces dud(it) fraissine sans enfans de
leur legitime mariage procre(e)s lad(ite) rocques aura
sur ses biens po(ur) son augment la som(m)e de
trente livres t(ournoi)z oultre la repeti(ti)on de son doire
comme pareilhement adevenant q(ue) lad(ite) rocques
predecedera led(it) fraissine aura sur ses biens
pareilhe somme de trente livres t(ournoi)z po(ur) en jouir
a ses volontes en consequence ducquel mariage
la susd(ite) margueritte lannes mere de son bon gre
et( )franche volonte constitue en dot a lad(ite rocques
sa filhe p(rese)nte et acceptante la troysiesme quatrie(sme) partie
de tous et ch(ac)ungz ses biens tant meubles q(ue)
immeubles droitz et actions q(ue) luy peuvent
apartenir pour d iceulx en jouir apres le deces
de lad(ite) lanes s( )en reservant l( )usuffruit sa
vie durant touz lesquelz susd(its) pactes les
parties promettent tenir garder et observer soubz
obliga(ti)on de leurs biens etc submis etc renon(ciations) etc jure
p(rese)ns jean darnes cordonier bertrand lafon brassier
de vill(emu)r et moy no(taire) ^# ensemble une robbe drap pers
de pays et led(it) fraissine sera tenu luy f(air)e une
au(tr)e drap blanquet po(ur) le jour des nopces

Catherine Busquet             Pendaries, no(taire)


